
GOUVENE CUOMO ANONSE PLAK IMATRIKILASYON POU ANSYEN KONBATAN
K AP GENYEN, POU PREMYE FWA, NON BRANCH SEVIS LA, E K AP DISPONIB
NAN KAD SELEBRASYON JOUNEN ANSYEN KONBATAN

Imaj Nouvo Plak Imatrikilasyon yo Disponib Isit la

Jodi a, Gouvené Andrew M. Cuomo te anonse nouvo plak imatrikilasyon k ap presize
non branch sevis milité an, e k ap disponib pou manm Lame Ameriken (U.S. Army),
Komando Marin Ameriken (U.S. Navy), Lame de Le (U.S. Air Force), Gad Kot (U.S.
Coast Guard) ak Marin Amerikén (U.S. Marines). Nouvo plak pésonalize sa yo, ki
disponib pou premye fwa nan New York, fé pati yon seri plizyé plak Ansyen Konbatan
ak Milite, ki gen ladan Resipyandé Meday “Purple Heart” (Purple Heart Recipient),
Ansyen Konbatan Vietnam (Vietnam Veteran) ak Ansyen Kobatan nan Lit kont
Teworism (War on Terror Veteran). Pou selebre Jounen Ansyen Konbatan an (Veterans
Day), plis pase 770,000 ansyen konbatan, ki konsidere New York kom lakay yo, pral
kapab kounye a afiche branch sevis pa yo a sou plak machin yo.

“‘New York fyé de santén milye nég ak fanm vanyan ki te goumen pou pwoteje libéte ak
prensip fondamantal ki se pilye eta sa a ak nasyon an”, Gouvené Cuomo te deklare.
“Avek lansman nouvo plak sa yo, ansyen konbatan yo ka komemore lyen yo fome avek
manm Sevis parey yo pou tout tan gen tan, epi nou menm n ap di yo mesi pou kouraj yo
montre ak sévis remakab yo rann peyi nou an.”

Plak ki spesifye branch sévis sa yo, se nouvo plak nan seri plak imatrikilasyon Milité ak
Ansyen Konbatan. Pou achte yon plak pésonalize, yo mande pou moun New York pote
prév sevis milite yo avek yon kopi papye dechaj yo (DD-214 oswa dokiman ekivalan)
epi voye yon kopi avek yon aplikasyon konplé, ki disponib isit Ia.

Nan istwa Eta New York, sa fé lontan ansye konbatan ap distenge tet yo nan sevis
milite, e istwa sa a remonte a Revolisyon Amerikén lan an 1775, pou rive jouk jounen
jodi a. New York se te premye eta ki te ofisyélman nonmen milis eta li an Gad Nasyonal
(National Guard) an 1862, e an 1903, Lwa Dick lan (Dick Act) te mande pou tout eta
suiv egzanp New Yok e rele milis pa yo Gad Nasyonal tou. Plizé deseni apre, Kongreé te
chanje yon Iwa ki te konn anpeche fanm sévi nan Gad la, e sélman de jou apre lwa sa a
te pase, premye fanm ki te rantre nan Gad Nasyonal la te yon manm 106yem Lopital
Taktik (106th Tactical Hospital) Gad Nasyonal New York (New York National Guard)
nan lane 1956.

Lansman nouvo plak sa yo soutni angajman Gouvené an pou kreye opotinite pou rann
omaj e felisite fanm ak gason k ap fé oswa ki te fé sévis milité yo. Plak imatrikilasyon yo
ofri ansyen konbatan New York opotinite pou yo montre avek fyéte nan ki branch yo (te)
sevi e selebre devouman yo pou pwoteje Eta New York. Pou aprann plis sou plak milite
sa yo, e sou lot ki disponib prezantman, vizite sit enténét Depatman Veyikil Motorize
(Department of Motor Vehicles, DMV).

Eric J. Hesse, ki se Direkté Divizyon Afe Veteran Eta New York (NYS Division of
Veterans’ Affairs), te deklare, “Nou kontan nou gen plak imatrikilasyon ki pote non
branch sevis yo, e ki disponib pou tout moun ki te fé sévis milité yo. Byenke nou tout
travay e sevi menm koz la, nou chak gen yon fyete espesyal pou branch nou te sévi
ladann nan, e kounye a moun New York gen dwa montre fyéte sa a, pou tout moun we”.

Komisyone Adjwen Egzekitif DMV, Terri Egan, te deklare, “DMV fyé pou | ofri nouvo
plak sa yo, avek non branch sevis yo, pou Ansyen Konbatan Eta New York. Nou
ankouraje moun New York gade desen ki sou nouvo plak yo, ki komemore e rann omaj
a moun ki te sevi nan Fos Lame Etazini (United States Armed Forces)”.

Manm Asanble Michael DenDekker, Prezidan, Komite Asanble a sou Zafé Veteran
(Assembly Committee on Veterans Affairs), te deklare, “Ansyen Konbatan nou yo,
ak fanmi yo tou, te fé gwo sakrifis, e kontinye ap fe sakrifis, pou pwoteje libéte nou.
Mwen aplodi Gouvene Cuomo pouteét li ajoute plak sa yo pou pemet neg ak fanm
montre fyeman ki sevis yo te fe, e nou menm n ap rann omaj a tout ansyen konbatan
nou yo jodi a, e chak jou, nan Eta New York”.

Prezidan Konséy Ansyen Konbatan Vietnam nan Eta New York Ozetazini (Vietnam
Veterans of America New York State Council), Ned Foote, te di, “Divizyon Zafé
Ansyen Konbatan travay avek anpil atansyon pou asire Ansyen Konbatan yo nan New
York ka montre fyéte yo e afiche branch sevis yo sou plak sa yo. M ap kontan we
pwogré Gouvéné Cuomo ak Divizyon an ap kontinye fé pou ede Ansyen Konbatan New
York yo”.

Nan kad Komemorasyon, nan New York, 100tyém anivésé patisipasyon Etazini nan
Premye Gé Mondyal la, y ap fé yon ekspozisyon prezantman nan State Capitol pou
mete aksan sou patisipasyon moun New York nan lagé a. Ekspozisyon an se nan Sal
Lage (War Room) istorik Capitol la, nan Albany, jiskan novanm 2018 — santene siyati
Amistis ki te fini batay Premye Gé Mondyal la. Ekspozisyon an gratis e pot li ouvé pou
tout moun. Pou w jwenn plis enfomasyon pou vizite New York State Capitol, vizite
sitweb: www.ogs.ny.gov/esp/ct/tours/Capitol.asp

Pou aprann plis sou neg ak fanm brav New York yo, ki te sévi pandan Premye Ge
Mondyal la, vizite Komisyon Santené WW!I Eta New York lan (New York State WWI
Centennial Commission) nan www.ny.gov/WW!I. Sit enténét lan gen lyen sou istwa oral,
enfomasyon sou twoup New York yo e resipyande Meday Done yo, e yon kalandriye
pou tout eta a, ki gen plis pase 50 evenman WW!I ak ekspozisyon toupatou nan eta a.

Divizyon Zafé Ansyen Konbatan yo
Divizyon Zafé Ansyen Konbatan yo defann dwa Ansyen Konbatan New York, ak fanmi

yo, kom moun endividyel e kom gwoup, pou asire ke yo resevwa benefis lalwa ba yo
poutet yo te fe sevis milite osen Fos Lame Etazini. Divizyon an jere 50 biwo téren pou
ede Ansyen Konbatan ak fanmi yo onivo lokal atrave chak rejyon nan New York. Tout
tan, Divizyon an fé tout jefo pou bay bon jan kalite sip0, konséy ak defans pou gason ak
fanm yo ki te sevi Nasyon ak Eta nou an. Pou plis enfomasyon, suiv nou sou

Facebook ak Twitter, ale sou sitwéb nou an ki se veterans.ny.gov, e rele 1-888-VETS-
NYS (1-888-838-7697) pou pran yon randevou.

